
aos 80

Sensibilidade e rigor

ROMAN RARA

Inaugura Xavier Rodriguez Baixeras (Tarrago-
na, 1945) con Bos tempos para a lirica a colec-
cién de Ensaio de Espiral Maior.E faino cun li-
bro que é,a0 mesmo tempo, unha declarada ho-
menaxe a todos os poetas que conviviron con el
nos remotos 80. De feito, o subtitulo reza precisa-
mente asi: a xeracion poética dos oitenta. Conto-
do, contrariamente ao que poderiamos esperar,
non estamos ante un estudo minucioso ou aca-
démico de dita xeracién, mais un paseo cordial,
afectivo,de enorme sensibilidade e carino polos
autores que participaron nesta eclosién poética
e unha serie de matizaciéns que,acerca dela,vai
perfilando con fascinante paixén.

O lugar comin afirma, como aqui se insiste,
que Con polvora de magnolias (1976) marcou a
este grupo. Porén, tamén se nos aclara, con total
xustiza, que Herba aqui ou acold de Alvaro Cun-
queiro significou un excepcional revulsivo no
corazén e na mente de todos os escritores aqui
examinados. En todos eles anifa, oculta ou evi-
dente, a pegada cunqueirid. Tamén na ansia de
escapar a lugares recénditos, a sitios onde a al-
ma se enche de ledicia e se completa.

Alén disto, o tomo dividese en duas partes. A
primeira, que contén oito epigrafes, examina os
trazos xerais que enmarcaron o nacemento des-
ta xeracion. No primeiro saliéntase a stia acen-
tuada variedade estilistica e temaética. O segun-

do aborda
a cuestion
do neorro-
mantismo
e do cultu-
ralismo co
que al-
gliins ta-
charon a
nova co-
rrente poé-
tica. O ter-
ceiro ana-
liza a reno-
vacién da
linguaxe
como eixo
aglutina-
dor de to-
das linas e
tenden-
cias que
naquela
altura coe-
xistiron.
No cuarto
examinase
a suposta
divisién
entre Vigo
e Coruna
como duas cidades que determinaron o corpus
poético dos seus respectivos literatos.Falase des-
pois de poetas & marxe de grupos e cenaculos.
No sexto pesquisase o paulatino abandono do
culturalismo e, no sétimo, interralaciénanse os
vasos comunicantes no quefacer artistico do pa-
is.

A segunda parte do libro céntrase en once
poetas: Xavier Seoane, Ramiro Fonte, Pepe
Caccamo, Manuel Forcadela, Fernan Vello, Pilar
Pallarés, Manuel Vilanova, Xulio Valcércel, Ana
Romani e Fermin Bouza. A cada un asignaselle
un trazo, investigase no fondo do lirismo e da lin-
guaxe até atopar o nicleo duro da sta persona-
lidade creativa. Sempre con sensibilidade e ri-
gor, con valiosas achegas. O volume sé ten unha
eiva: 0 noso poeta omitese a si proprio e non
analiza a extraordinaria importancia que, en to-
dos os autores, tivo a lectura de Anos de viaxe
(1987) ou Beira norte (1997),libros esenciais na
lirica galega do século XX.

BAIXERAS, Xavier R., Bos tempos para a lirica,
Ed. Espiral Maior A Coruna, 2009, PVP12 €



